
	1.
	ՀՀ գյուղատնտեսության նախարարություն

2016-08-24
ՍԿ/ԱՇ/6731-16



	1.Նախագծի 1-ին կետը համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասի 2-րդ պարբերությանը:

2. Նախագծի 1-ին կետով լրացվող 5-րդ ենթակետում «թիվ» բառը փոխարինել «N» բառով, հաշվի առնելով նախագծի 2-րդ կետը:

3. Նախագծի 1-ին կետով լրացվող 6-րդ կետում հստակեցնել «տվյալ բնագավառի լիազոր մասնագիտացված կազմակերպության» բառակապակցությունը:

4. Նախագծի 2-րդ կետում «3» թվից հետո լրացնել «4» թիվը՝ հաշվի առնելով, որ նախագծով նոր խմբագրությամբ շարադրվում են 4 հավելվածներ:


	Ընդունվել է:
Ընդունվել է:
Ընդունվել է:
Ընդունվել է:
	Նախագծի 1-ին կետը համապատասխանեցվել է «Իրավական ակտերի մասին» ՀՀ օրենքի 45-րդ հոդվածի 11-րդ մասի 2-րդ պարբերությանը:

Նախագծի 1-ին կետով լրացվող 5-րդ ենթակետում «թիվ» բառը փոխարինվել է «N» բառով:

Նախագծի 1-ին կետով լրացվող 6-րդ կետը շարադրվել է հետևյալ խմբագրությամբ. տվյալ բնագավառում մասնագիտացված փորձագիտական կազմակերպության եզրակացությունը:

Նախագծի 2-րդ կետում 3 թվից հետո լրացվել է 4 թիվը: 



	2. 
	ՀՀ 
առողջապահության նախարարություն
2016-08-25

ԱՄ/11.1/9370-16


	1. 2-րդ կետով հաստատված հավելված N 1-ում նշված չէ, թե մթերքի բերված քանակները քաշի որ տեսակին են վերաբերվում՝ համաքաշ թե զտաքաշ: 
2. Հստակ նշված չէ նաև որոշ սննդամթերքների տեսակը: Այսպես՝ համաձայն Նախագծի՝ ՀՀ արդարադատության նախարարության քրեակատարողական հիմնարկներում պահվող անձանց հատկացվելու է օրական միջինում 440 գրամ հաց,  սակայն պարզ չէ, թե ինչ հումքով և ինչ ալյուրով պատրաստված հացին է վերաբերվում խոսքը (տարեկանի թե ցորենի, բարձր կարգի, առաջին թե երկրորդ կարգի ալյուրով պատրաստված), կամ ըստ նախագծի օրական միջինում նախատեսվում է «90 (180) գրամ միս, մսամթերք (միս` ոսկորով) ամսական 15 օր», նշված չէ, թե ինչ կենդանու և որ կարգի մսի մասին է խոսքը՝ տավարի, թռչնի և այլն, առաջին թե երկրորդ կարգի, քանի որ նշված ցուցանիշների հիման վրա են հաշվում սննդամթերքի էներգետիկ արժեքը: 
Հաշվարկի ժամանակ հաշվի չի առնված նաև սննդամթերքի խոհարարական սառը մշակման ժամանակ թափոնի ելքի տոկոսը (պարզ չէ, թե ինչու է հաշվարկը արված 180 գրամով): 
Բերված չէ այն բանջարեղենի անվանումները, որոնք պետք է տրվեն քրեակատարողական հիմնարկներում պահվող անձանց: Առանց նշված տվյալների հնարավոր չէ կատարել սննդային և էներգետիկ արժեքների ստույգ հաշվարկ:

3. Առաջարկում եմ հունիսի 1-ից մինչև հոկտեմբերի 1-ը ընկած ժամանակահատվածում բանջարեղենով փոխարինել ոչ թե ձավարեղենը և կարտոֆիլը, այլ մակարոնեղենը: 

4. Անհրաժեշտ է Նախագծի հավելված 1-ում Կերակրի աղ խոշոր՝ տարեկան տողում խոշոր բառից հետո ավելացնել յոդացված բառը, քանի որ համաձայն  ՀՀ կառավարության  2004 թվականի փետրվարի 12-ի N353-Ն որոշման Հայաստանի Հանրապետությունում բնակչության սննդում օգտագործելու համար արտադրվող կամ ներմուծվող աղը պետք է լինի յոդացված: Հիմնավորված չէ, թե ինչու է ընդունվում 3151.8 կկալ օրական սննդի տրամադրումը քրեակատարողական հիմնարկներում պահվող անձանց համար: Ըստ Առողջապահության Համաշխարհարային Կազմակերպության մոտեցումների օրական պետք է օգտագործել 5-6 գրամ կերակրի աղ, որը հնարավորություն է տալիս կանխել ոչ վարակիչ որոշ հիվանդությունների առաջացման ռիսկը, մինչդեռ նախագծում նախատեսվում է օրական 15 գրամ կերակրի աղ:
5. Առաջարկում եմ նաև սննդի օրական միջին առանձին չափաբաժիններ սահմանել քրեկատարողական հիմնարկներում գտնվող 1-3 տարեկան երեխաների,  14-18 տարեկան անձանց համար, ղեկավարվելով ՀՀ առողջապահության նախարարի 2013 թվականի օգոստոսի 12-ի N42-Ն հրամանով հաստատված «Նախադպրոցական ուսումնական հաստատություններում երեխաների սննդի կազմակերպմանը ներկայացվող հիգիենիկ պահանջներ» N 2.3.1-01-2013 և ՀՀ առողջապահության նախարարի 2014 թվականի հունիսի 6-ի N 32-Ն հրամանով հաստատված «Հանրակրթական ուսումնական հաստատություններում սովորողների սննդի կազմակերպմանը ներկայացվող հիգիենիկ պահանջներ» N 2.3.1-02-2014  սանիտարական կանոններով և նորմերով:
6. Չորս և ավելի ժամ տևողությամբ փոխադրման դեպքում կալանավորված անձանց համար նախատեսվում է հատկացնել մսի պահածո, հաշվի առնելով, որ մսի պահածոն օգտագործելուց առաջ պահանջում է պատրաստման և օգտագործման որոշակի պայմաններ՝ տաքացում, ամանեղեն, պարզ չէ, թե արդյոք տեղափոխում իրականացնելու ընթացքում անհրաժեշտ պայմաններ առկա են, թե ոչ:
7. Առաջարկում եմ Նախագծի հավելված N 1-ում`

1) 7-րդ տողում բուսական յուղ» բառերը փոխարինել բուսական ճարպեր» բառերով,

2) նոր տողով սահմանել սերուցքային կարագի քանակը,

3) նոր տողով սահմանել կաթնամթերքների քանակը (թթվասեր, կաթնաշոռ և մածուն)՝ պահպանելով օրվա սննդաբաժնում սպիտակուցների, ճարպերի և ածխաջրատների առնվազն 1:1:4 հարաբերությունը:

8. Նախագծի հավելված N 2-ում անհրաժեշտ է «Տղամարդու բանվորական կոստյում` աշխատող դատապարտյալին» բառերից հետո ավելացնել «Ամառային արևապաշտպան գլխարկ՝ բացօթյա պայմանում աշխատող դատապարտյալին»:
9. Նախագծի հավելված N 3-ում առաջարկում եմ.

  1)  «Ձեռքի օճառի» քաշը ավելացնել՝ 200գ, «Զուգարանի թղթի» քանակը՝ 4 հատ,

 2) 1-3 տարեկան երեխաների  առկայության դեպքում նախատեսել անհրաժեշտ  հագուստի տեսականի,
3) 4-րդ սյունակում «քանակը» բառից հետո ավելացնել «կամ քաշը»:


	Ընդունվել է:

Ընդունվել է մասնակի:

Նախագծով առաջարկվում է 500գր հաց, այլ ոչ թե՝ 440գր: 

        Չի ընդունվել: 

Հաշվարկի ժամանակ հաշվի է առնվել ՀՀ առողջապահության նախարարի 06.06.2011թ. N 32-Ն հրամանով հաստատված հավելված 8-րդ աղյուսակը` սննդամթերքի խոհարարական սառը մշակման արդյունքում թափոնի ելքի վերաբերյալ:
Չի ընդունվել:
Բանջարեղենը տրվում է սեզոնային կարգով ըստ քաշերի և առանձնացնել տրվող բանջարեղենի անվանումները նպատակահարմար չէ, որովհետև դրանք ձեռք են բերվում սեզոնային կարգով. որպես կանոն տրամադրվում է կաղամբ, ճակընդեղ, ստեպղին, սոխ և այլն:
Չի ընդունվել:

Նախագծով առաջարկվող փոփոխությունը հիմնավորված է գործնականում կատարված ուսումնասիրություններով, ինչպես նաև դատապարտված և/կամ կալանավորված անձանց կողմից առօրյայում կատարված առաջարկություններով:
Ընդունվել է մասնակի:

Հավելվածում 1-ում կերակրի աղի համար սահմանվել է 5 գր. չափաբաժին: Օրական 3151,8 կկալ սննդի տրամադրումը հիմանվորված է կատարված հաշվարկներով, որը ինքնին բարձր ցուցանիշ է:
Չի ընդունվել:

Հաշվարկները կատարելիս   հաշվի է առնվել ՀՀ կառավարության  31.07.2003թ. N 961-Ն որոշման պահանջները, որով սահմանված է տրվող սննդամթերքը մեկը մյուսով փոխարինելու չափաբաժինները, ինչպես նաև ՀՀ առողջապահության նախարարի 12.08.2013թ. N 42-Ն և 06.06.2014թ. N 32-Ն հրամանների պահանջները:
Չի ընդունվել:

Ընդունվել է մասնակի:
ՀՀ կառավարության  31.07.2003թ. N 961-Ն որոշմամբ նախատեսված է տրվող սննդամթերքը մեկը մյուսով փոխարինելու չափաբաժինները, որի համաձայն կաթին փոխարինող մթերքներ են համարվում կարագը և կաթնամթերքը, հետևաբար դատապարտյալ և կալանավորված անձինք համապատասխան չափաբաժնով ստանում են այս սննդամթերքները:
Ընդունվել է:

Ընդունվել է մասնակի:

Գործնականում հիմնավորված է, որ  նախագծով առաջարկվող չափաքանակները   «Ձեռքի օճառի» և «Զուգարանի թղթի» բավարար են:
Ընդունվել է:
	Հավելված N 1-ում համապատասխան սյունյակում լրացվել է համաքաշ բառը:
Նախագծի հավելված 1-ում լրացվել են «Հաց՝ պատրաստված ցորենի 1-ին տեսակի ալյուրից» և «տավարի միս/տավարի միս ոսկրոտ» բառերը, ինչպես նաև թռչնամիս:

Փոփոխություն չի կատարվել:
Փոփոխություն չի կատարվել:
Փոփոխություն չի կատարվել:
Հավելված 1-ում «կերակրի աղ խոշոր` տարեկան» տողում խոշոր բառից հետո լրացվել է «յոդացված» բառը: Միաժամանակ նշվել է խոր աղի օգտագործման նպատակը: 
Փոփոխություն չի կատարվել:
Հավելված  N 1-ում կատարվել են համապատասխան փոփոխություններ, նախագծում ներառվել է առանձին տողով կենդանական ճարպեր և հալած յուղ: Բացի այդ, նախատեսվել է  բուսական ճարպեր, յուղ կամ ռաֆինացված ձեթ 
Նախագծի հավելված N 2-ում «Տղամարդու բանվորական կոստյում` աշխատող դատապարտյալին» բառերից հետո լրացվել են «Արևապաշտպան գլխարկ» բառերը:
Նախագծի N 2 հավելվածում սահմանվել է առանձին տող. «Մանկական հագուստ 1-3 տարեկան երեխաների առկայության դեպքում, «հատ/լրակազմ՝ 6 հատ»:
Նախագծի N 3-ում 4-րդ սյունյակում ավելացվել է «քանակը» բառից հետո «կամ քաշը» բառերը:

	ՀՀ ոստիկանություն

2016-08-25

	Դիտողություններ և առաջարկություններ չկան:
	
	Փոփոխություն չի կատարվել:

	ՀՀ ֆինանսների նախարարություն
2016-08-26

01/82-5/21026-16
	Դիտողություններ և առաջարկություններ չկան:
	
	Փոփոխություն չի կատարվել:

	5
	ՀՀ մարդու իրավունքների պաշտպանի գրասենյակ
	1. ո´չ գործող որոշմամբ, ո´չ էլ Նախագծով չեն սահմանվում իրենց մոտ մինչև 3 տարեկան երեխա ունեցող անձանց, ինչպես նաև քրեակատարողական հիմնարկներում պահվող անչափահաս անձանց համար նախատեսված հատուկ սննդատեսակներ:

2. Նախագիծը չի նախատեսում նաև քրեակատարողական հիմնարկներում պահվող հատուկ սննդակարգի կարիք ունեցող անձանց համար դիետիկ սնունդ նշանակելու և այն կազմակերպելու հնարավորություն:

3. կրոնական համոզմունքներով որոշակի սնունդ չընդունող ազատությունից զրկված անձանց սնվելու, ինչպես նաև մշակութային առանձնահատկություններից ելնելով՝ որոշակի սնունդ չընդունող ազատությունից զրկված անձանց սնվելու հարցերի վերաբերյալ առաջարկություն:

4.  սահմանված չեն քրեակատարողական հիմնարկներում պահվող անձանց տրվող սննդակարգի նվազագույն անհրաժեշտ կալորիականությունը, ինչպես նաև սպիտակուցների պարունակությունը:

5. ՀՀ կառավարության 2015 թվականի հոկտեմբերի 15-ի թիվ 1182-Ն որոշմամբ հաստատված № 1 հավելվածի և Նախագծի № 1 հավելվածի նոր խմբագրության համեմատական վերլուծությունը վկայում է, որ որոշ սննդատեսակների օրական միջին չափաբաժինները նվազեցվել են` առանց պատշաճ հիմնավորման:

	Չի ընդունվել

ՀՀ կառավարության 2015 թվականի հոկտեմբերի 15-ի N 1182 որոշման 2-րդ կետով արդեն իսկ նախատեսված է:
Ընդունվել է մասնակի

Ընդունվել է մասնակի

Չի ընդունվել

Նախագծի հիմնավորմամբ տրված է հստակ պարզաբանում:

 Չի ընդունվել 
	Նախագծի 1-ին կետով սահմանվել է, որ  հիմք ընդունելով բժշկի կողմից տրված եզրակացությունը կամ խորհրդատվությունը Հայաստանի Հանրապետության արդարադատության նախարարության քրեակատարողական հիմնարկներում պահվող հղի, կերակրող մայր և (կամ) հիվանդ կալանավորված անձանց  և դատապարտյալներին տրամադրվում է սույն որոշման հավելված N 1-ով նախատեսված սննդատեսակներից պատրաստված համապատասխան ճաշատեսակներ:
Նախագծի 1-ին կետով սահմանվել է, որ որոշման հավելված N 1-ով նախատեսված սննդատեսակները ձեռք բերելիս և դրանց համապատասխան ճաշատեսակները պատրաստելիս հնարավորինս հաշվի է առնվում Հայաստանի Հանրապետության արդարադատության նախարարության քրեակատարողական հիմնարկներում պահվող կալանավորված անձանց  և դատապարտյալների կրոնական համոզմունքները և մշակութային առանձնահատկությունները:
Նախագծի հիմնավորմամբ տրվել է պատշաճ և պատճառաբանված օբեկտիվ պարզաբանում:

	6
	ՀՀ Նախագահի աշխատակազմ
	Քրեակատարողական հիմնարկի պահեստային մասերում և ճաշասենյակներում պահվող և օգտագործվող սննդատեսակների բնական կորուստները ձևակերպելու վերաբերյալ դրույթի ամրագրմամբ չեն ապահովվում պահվող կամ օգտագործվող սննդատեսակներով բնականոն կորուստների ձևավորման իրավական հիմքերը: Հասկանալի չէ, թե ինչ չափանիշների հիման վրա և ինչպիսի ընթացակարգի կիրառմամբ են ընտրվելու մասնագիտացված փորձագիտական կազմակերպությունները և ինչպիսի երաշխիքներ են նախատեսված այդ կազմակերպությունների կողմից տրամադրվելիք եզրակացությունների  օբյեկտիվությունն ապահովվելու ուղղությամբ:
	Ընդունվել է
	Նախագծից հանվել են նշված դրույթներն այլ իրավական ակտով իրավակարգավորելու նպատակով:


